
Frágreiðing um farna skeið

	Hevur gongdin í royndini/verkætlanini verið sum ætlað?       set kross          ja (        nei (

	Greið í stuttum frá, hvat ið er gjørt og hvørji úrslit eru komin burtur úr síðani seinastu ávegisfrágreiðing. Um nakað skrivligt er gjørt (arbeiðsfrágreiðingar, ferðafrágreiðingar, vísundaligar greinar og aðrar greinar) ella um onnur almennakunngerð er gjørd - skrivað referensuna í ávegisfrágreiðingina. Um gongdin í verkætlanini ikki hevur verið eftir ætlan,  skal greiðast frá hví og metast skal um, hvørjar avleiðingar hetta væntast at fáa fyri arbeiðið framyvir.

Beint fyri ólavssøku 2002 vórðu 15 svartkalvar merktir við goymslumerkjum og 207 við vanligum merkjum (Lea-merkjum) á Munkagrunninum. Hetta var við garnaskipinum ”Thor”. Úrslitini hava verið betri enn væntað, tá talan er um afturfingnar fiskar. Tilsamans 18 svartkalvar (8 %) eru fingnir aftur; ein við goymslumerki og 17 við Leamerkjum, og er tað nógv, tá talan er um svartkalva. Allir uttan ein eru fingnir aftur nærhendis har teir vórðu merktir, meðan ein er fingin við Hetland. Flestu vórðu fingnir stutt eftir merking og eingin er fingin í 2003.

Síðan síðstu ávegisfrágreiðing eru 71 svartkalvar merkir, 29 við goymslumerkjum og 42 við vanligum merkjum (Floy tag). Tað var í juni 2003 við Magnusi Heinasyni. Eingin er fingin aftur, møguliga tí at svartkalvi ikki tolir viðferðina í troli.
Ætlanin hevur verið at nýta tey seinastu 50 goymslumerkini í línufiskiskapi, men higartil hevur verið torført at fingið avtalu við nakað línuskip. Um tað ikki gongur, er æltanin at merkja við ”Thor” aftur, eins og gjørt var í 2002.

Magnus Heinason hevur í fleiri ár (1995-2003) gjørt ein túr eftir svartkalva um summarið. Úrslitini frá hesum túrum er rættlisið og rættað og er klárt at leggja í databasan á Fiskirannsóknarstovuni. Vónandi kunnu úrslitini nýtast í hesari verkætlanini eisini.




Frágreiðing um komandi skeið 

(tíðarskeiðið "umbønin um útgjald" fevnir um)

	Greiðí stuttum frá virkseminum komandi ár (tað ber til at nýta talvuna sum hjálp)

Ætlanin er at gera ta seinastu merkingina áðrenn árið 2003 er úti. Í 2004 er ætlanin at arbeiða úrslitini upp og skriva eina endaliga frágreiðing.

Ein skal ikki rokna við at fáa so nógv goymslumerkir aftur, um tað gongst eins og hjá hinum pørtunum í norðurlendsku verkætlanini. Ísland fekk umleið 5 goymslumerkir aftur, Grønland umleið 2 og Noreg einki goymslumerki. Føroyar hava sum kunnugt fingið eitt higartil. Á einum fundi í norðurlendsku verkætlanini vóru partarnir samdir um, at ikki nyttaði at festa goymslumerki uttan á svartkalvan (eins og hevur verið gjørt), tí merkið skaðaði fiskin ov nógv og fór av. Tey 29 goymslumerkini, sum vórðu nýtt í summar, vórðu opererað inn í holuna, har rognið/silið liggur. Tað tóktist at rigga væl, og orsøkin til, at einki merki var fingið aftur er helst, at svartkalvin ikki tolir viðferðina í trolinum. Vónin er tí at fáa fleiri goymslumerkir aftur, um goymslumerkini verða opererað inn í fiskin (heldur enn at sita uttaná) og um merkt verður á garna- ella línuveiði.

Ískoyti skrivað 23/12-2003

Eg var í samband við tvey línuskip fyri at merkja svartkalva við teimum, men tað eydnaðist ikki at fáa nakra nøktandi avtalu. Tíverri vóru jólini komin ov nær áðrenn hetta var greitt, og tí varð minni av peningi nýttur í 2003 enn ætlað. Ætlanin er at fara ein ella tveir túrar við garnaskipinum ”Thor” fyrst í 2004, har tey seinastu 50 goymslumerkini verða nýtt. Søkt verður um 142500 kr fyri 2004, eins og víst er í kostnaðarætlanini fyri 2004. Tað er møguligt at stytta tíðina við ”Thor” til eina viku og tá verður kostnaðarætlanin fyri 2004 111250 kr.

Garnaskipið ”Thor” fekk ein svartkalva, sum var merktur við goymslumerki. Svartkalvin varð merktur við Eysturísland 26. august 2003 og fingin á Íslandsrygginum 26. oktober 2003. Heilt til 8. oktober hevði hann hildið seg í køldum sjógvi (minni enn 0 gradir Celcius) á dýpum millum 341 og 969 m. Seinni helt hann seg á 377-529 m dýpi, har hitin var millum 0 og 3.8 gradir Celcius, og hevur tað verið á Íslandsrygginum. Hesin svartkalvin hevur harvið í langar tíðir verið í umráðum, har eingin fiskiskapur er. Men tá hann var á fiskileið, helt hann seg á umleið 500 m dýpi, har hitin lá millum 1 og 3.5 gradir Celcius.




